
 

 

«KALAMKAS-KHAZAR OPERATING» ЖШС 

Байқау кеңесінің 

2024 жылғы 26 наурыз № І0-2024 Шешімімен 

бекітілді    

  

«KALAMKAS-KHAZAR OPERATING» ЖШС ӨНЕРКӘСІПТІК ҚАУІПСІЗДІК, 

ЕҢБЕКТІ ҚОРҒАУ ЖӘНЕ ҚОРШАҒАН ОРТА САЛАСЫНДАҒЫ САЯСАТЫ 

 

«KALAMKAS-KHAZAR OPERATING» ЖШС (бұдан әрі – Серіктестік) Қазақстан 

Республикасының заңнамасына сәйкес, сондай-ақ «ҚазМұнайГаз» ҰК» АҚ және 

«ЛУКОЙЛ» ЖАҚ өнеркәсіптік қауіпсіздік, еңбек және қоршаған ортаны қорғау 

саласындағы саясаттарының міндеттемелеріне сәйкес өнеркәсіптік қауіпсіздік, 

денсаулық, еңбек және қоршаған ортаны қорғау (бұдан әрі – ӨҚ және ДЕҚОҚ) 

саласындағы өз қызметін (саясатын іске асырады) жүзеге асырады. 

Осы Саясатты iске асыра отырып, Серiктестiктiң басшылығы өзiнiң алдына негiзгi 

мақсаттар қояды: 

• қызметкерлер мен айналадағы адамдардың өмірі мен денсаулығын сақтау; 

• активтердің тұтастығын және жабдықтардың сенімділігін қамтамасыз ету; 

• қоршаған ортаға теріс әсер ету деңгейін төмендету; 

• Серіктестік қызметінің климатқа, сондай-ақ осал аумақтардың биологиялық 

әртүрлілігіне әсерін барынша азайту. 

Серіктестік келесіге қатысты нөлдік төзімділік қағидаттарын ұстанады:  

• жазатайым оқиғаларға, жол-көлік оқиғаларына, аварияларға және қоршаған ортаның 

ластануына байланысты шығындар мен залалдар; 

• алкогольді, есірткі құралдарын, психотроптық заттарды және сол тектестерді тұтыну. 

Басқарудың негізгі принциптері болып табылады: 

• Каспий теңізінің Қазақстандық секторында жүзеге асырылатын қызметті қоса 

алғанда, Қазақстан Республикасы заңнамасының, халықаралық және ұлттық 

стандарттардың, ӨҚ және ДЕҚОҚ саласындағы Серіктестіктің ішкі құжаттарының 

талаптарын сақтау; 

• озық халықаралық тәжірибенің ең үздік жетістіктері негізінде ӨҚ және ДЕҚОҚ 

басқару жүйесін үздіксіз дамыту мен жетілдіру; 

• өндірістік жарақаттану, кәсіптік аурулар, авариялық және қоршаған ортаға теріс әсер 

ету көрсеткіштерін ұдайы төмендетуге бағытталған ӨҚ және ДЕҚОҚ саласындағы 

мақсаттарды қою; 

• ӨҚ және ДЕҚОҚ саласында қызметкерлердің корпоративтік мәдениетінің жоғары 

деңгейін қалыптастыру; 

• Серіктестіктің әрбір қызметкерінің ӨҚ және ДЕҚОҚ талаптарын сақтау үшін дербес 

жауапкершілігі; 

• Серіктестіктің барлық деңгейдегі басшыларының ӨҚ және ДЕҚОҚ саласындағы 

бағдарламаларды іске асырудағы көшбасшылығы мен ұстанымдылығы; 

• Серіктестік қызметкерлерін ӨҚ және ДЕҚОҚ шараларын іске асыруға белсенді түрде 

тарту; 

• өндірістік қызметті жүзеге асырудың барлық кезеңдерінде ӨҚ және ДЕҚОҚ 

саласындағы тәуекелдерді анықтау және басқару;  



 

 

• Қазақстан Республикасының қолданыстағы заңнамасына және корпоративтік 

құжаттарға сәйкес барлық жазатайым оқиғалар мен кәсіптік ауруларды, авариялар мен 

оқиғаларды дереу хабардар ету, уақтылы және объективті тексеру және есепке алу, оларға 

жол бермеу жөніндегі тиімді шараларды әзірлеу мақсатында себептерді объективті 

айқындау; 

• қызметкерлердің өздерінің немесе олардың айналасындағылардың өмірі мен 

денсаулығына негізді қауіп төндіретін жағдай туындаған жағдайда қызметкерлерге 

жұмысты орындаудан бас тартуға заңды құқық кепілдіктерін беру; 

• ӨҚ және ДЕҚОҚ мәселелері бойынша қызметкерлерді үздіксіз оқыту және 

біліктілігін арттыру; 

• персоналдың және өндірістік объектілердің авариялық және төтенше жағдайлардағы 

іс-қимылдарға ұдайы дайындығын қамтамасыз ету;  

• ластаушы заттар мен парниктік газдар эмиссияларын төмендетуге және энергия 

тиімділігін арттыруға бағытталған қауіпсіз және ресурс үнемдейтін технологияларды 

енгізу; 

• мұнай операцияларын жүргізу кезінде «нөлдік төгінді» қағидатын қолдану; 

• өндірістік қызметті жоспарлау және жүзеге асыру кезінде балықтар мен теңіз 

жануарларының биологиялық әртүрлілігіне, көбеюіне және қоныс аудару жолдарына 

әсерін есепке алуды жүргізу, сондай-ақ өндірістік қызметтің балықтар мен теңіз 

жануарларының тіршілік әрекетіне әсерін барынша азайту жөніндегі шаралар кешенін 

қабылдау; 

• Серіктестік мүддесінде жұмыстарды жүзеге асыратын мердігер ұйымдардан ӨҚ және 

ДЕҚОҚ стандарттарын сақтау саласындағы Серіктестіктің корпоративтік қағидаттарын 

сақтау үшін жауапкершілікті талап ету;  

• акционерлер, әріптестер, қызметкерлер, мемлекеттік органдар, жұртшылық және 

басқа да мүдделі тараптар алдында ӨҚ және ДЕҚОҚ қатысты бөлігінде Серіктестік 

қызметінің аспектілері, ақпараттың анықтығы, оның мазмұндылығы мен жеделдігі туралы 

ашықтық пен хабардар болуды қамтамасыз ету;  

• қол жеткізілген прогресті айқындау және осы Саясатты сақтау мақсатында ӨҚ және 

ДЕҚОҚ басқару жүйесінің нәтижелілігін бағалауды және талдауды тұрақты негізде жүзеге 

асыру; 

• Саясат шеңберінде қабылданған міндеттемелердің орындалуын бақылауды 

қамтамасыз ету. 

Саясаттың күшi Серiктестiктiң барлық қызметкерлерiне, сондай-ақ Серiктестiктiң 

объектiлерiнде қызмет көрсететiн мердiгерлiк ұйымдардың қызметкерлерiне, оның iшiнде 

көлiк тасымалдарына жасалатын келісімшарттардағы көрсетiлген шарттарға сәйкес 

қолданылады.  

Осы құжат барлық мүдделі тараптар үшін ашық және қолжетімді болып табылады.  

Серіктестіктің басшылығы ӨҚ және ДЕҚОҚ басқару жүйелерін қажетті ресурстармен 

және шарттармен қамтамасыз ету үшін жауапкершілікті өзіне алады. 

 

 

 

 

 

 


